
SPJ-USO SOLICITA A AMPLIACION EXCEPCIONAL DO
PRAZO DE DESFRUTE DAS VACACIONS E ASUNTOS
PARTICULARES CORRESPONDENTES O ANO 2026 ATA O

31 DE MARZO DE 2026 POR MOR DA IMPLANTACION DO
NOVO MODELO DE OFICINA XUDICIAL E DO SISTEMA
INFORMATICO ATENEA.

O SINDICATO PROFESIONAL DE XUSTIZA SPJ-USO Galicia, CIF

G15380033, no seu propio nome e no dos funcionarios que prestan 0s seus servizos na
Administracion de Xustiza en Galicia, mail spjusogalicia@gmail.com, e domicilio a efectos de
notificacions no local sindical sito en Edificio Xulgados - (locales sindicales) 36.209 de Vigo, por

medio do presente EXPON:

Primeiro. Que a Resolucion do 18 de outubro de 2024, da Direccion Xeral de Xustiza, pola que
se regula o réxime e o procedemento da concesion de vacacions, permisos e licenzas do
persoal funcionario ao servizo da Administracién de Xustiza en Galicia, establece, con caracter
xeral, o 31 de xaneiro do ano seguinte como data limite para o desfrute das vacacions e dos
asuntos particulares correspondentes ao ano anterior, nos termos previstos na dita disposicion.

Sequndo. Que durante o ano 2026 esta a desenvolverse o proceso de implantacion da
nova oficina xudicial, un cambio organizativo de especial relevancia que implica a
adaptacion das estruturas de traballo, a redistribucién de funcidons e tarefas e a
necesidade de adecuar os procedementos e as dinamicas de funcionamento dos
organos xudiciais.

Este proceso supon un importante esforzo de adaptacion para o persoal funcionario, que debe
compatibilizar a prestacion ordinaria do servizo publico coa asuncidon das novas estruturas
organizativas e coa adaptacion aos cambios derivados da sua posta en funcionamento.

Terceiro. Que, ademais, esta prevista a implantacion do novo programa informatico
Atenea antes de que remate o ano 2026. A entrada en funcionamento desta aplicacion
supora un novo proceso de adaptacion tecnoléxica, organizativa e funcional para o
persoal, que debera familiarizarse coas novas ferramentas e procedementos de traballo,
coas dificultades e necesidades de axuste que un cambio destas caracteristicas pode
xerar durante a sua fase inicial.

A coincidencia temporal de ambos 0s procesos de transformacion, organizativa e informatica,
pode repercutir de maneira significativa na planificacion dos permisos e descansos do persoal,
asi como na organizacion dos servizos e na garantia da sta continuidade.

Cuarto. Que, neste contexto excepcional, a aplicacion rixida do prazo ordinario de
desfrute ata 0 31 de xaneiro de 2027 pode ocasionar dificultades adicionais para que o
persoal funcionario poida gozar efectivamente dos dias de vacacions e asuntos

particulares que lle correspondan, tendo en conta as necesidades de adaptacion, formacion
e consolidacion dos novos sistemas de traballo e a prestacidon do servizo publico con garantias.

Por iso, considérase razoable e xustificado adoptar unha medida extraordinaria e
temporal que permita compatibilizar as necesidades do servizo publico coa garantia
efectiva dos dereitos de descanso do persoal funcionario.

Quinto. Que a ampliacion solicitada teria caracter excepcional e estaria limitada aos dias de
vacacions e asuntos particulares correspondentes ao ano 2026, sen pretender modificar con
caracter xeral o réxime ordinario establecido na Resolucion do 18 de outubro de 2024, senén
dar resposta as circunstancias organizativas e tecnoldxicas extraordinarias que
concorren neste exercicio.

A extension do prazo ata o 31 de marzo de 2027 permitiria dispofier de dous meses
adicionais respecto da data limite ordinaria do 31 de xaneiro de 2027, facilitando unha
planificacion mais flexible dos descansos e contribuindo a reducir as dificultades
organizativas que poidan xurdir durante a implantacion e consolidacion dos novos
sistemas de traballo.

En consecuencia, SPJ-USO Galicia considera que a ampliacion solicitada constitie unha
medida proporcionada, excepcional e temporal, debidamente xustificada polas circunstancias
concorrentes durante o ano 2026, que permitiria compatibilizar as necesidades organizativas
da Administracion co respecto aos dereitos do persoal ao desfrute das stas vacacions e dos
dias de asuntos particulares.

En virtude do anteriormente exposto,
SOLICITA:

Que a Direccion Xeral de Xustiza, tendo en conta as circunstancias excepcionais
derivadas da implantacion da nova oficina xudicial e da prevista posta en funcionamento
do programa informatico Atenea antes de finalizar o ano 2026, adopte as medidas
oportunas para ampliar, con caracter excepcional, o prazo de desfrute das
vacacions e dos dias de asuntos particulares correspondentes ao ano 2026 ata o
31 de marzo de 2027, permitindo que o persoal funcionario ao servizo da
Administracion de Xustiza en Galicia poida gozar dos dias pendentes dentro dese prazo
ampliado, de acordo coas necesidades do servizo.

Asi mesmo, solicitase que esta medida sexa comunicada con suficiente antelacion
a todos os oOrganos xudiciais e unidades afectadas, e publicada na intranet de
Xustiza, co obxecto de garantir unha aplicacién homoxénea en todo o territorio da
Comunidade Autonoma de Galicia.

En Pontevedra, a 21 de outubro de 2026. Firmado digitalmente por José Nilo
Fdo.: José Nilo Fernandez Taboada en repreS& R85 71d A0p{ps5928505-Z

